
სკოპინგის დასკვნა N46

დაგეგმილი საქმიანობის დასახელება:  სახიფათო ნარჩენების ინსინერატორისა და ჩამდინარე 
წყლების გამწმენდი ნაგებობის ექსპლუატაცია;

დაგეგმილი საქმიანობის განმახორციელებელი: ა(ა)იპ „მიუსაფარი შინაური ცხოველების 
მართვის შიდა ქართლის ინტერმუნიციპალური სააგენტო” (ს/კ: 418478034);

დაგეგმილი საქმიანობის განხორციელების ადგილი: ქ. გორი;

განაცხადის შემოსვლის თარიღი: 02.07.2024;

მონაცემები სკოპინგის ანგარიშის შემდგენლის შესახებ: შპს „გარემოსდაცვითი მომსახურების 
კომპანია“. 

ძირითადი საპროექტო მონაცემები:

სკოპინგის დასკვნის მიღების მიზნით, ა(ა)იპ მიუსაფარი შინაური ცხოველების მართვის შიდა 
ქართლის ინტერმუნიციპალური სააგენტოს მიერ, წარმოდგენილია სახიფათო ნარჩენების 
ინსინერატორისა და ჩამდინარე წყლების გამწმენდი ნაგებობის ექსპლუატაციის 
სკოპინგის  ანგარიში. 

წარმოდგენილი დოკუმენტის თანახმად, განსახილველი საქმიანობა ითვალისწინებს ქალაქ 
გორში,  სსიპ გორის მუნიციპალიტეტის საკუთრებაში არსებულ, 6 000 კვ.მ. ფართობის მქონე 
არასასოფლო-სამეურნეო დანიშნულების მიწის ნაკვეთზე (ს/კ: 66.45.02.055) განთავსებულ 
მიუსაფარი შინაური ცხოველების მართვის ობიექტზე სახიფათო ნარჩენების ინსინერატორისა 
და ჩამდინარე წყლების გამწმენდი ნაგებობის ექსპლუატაციას. 

სკოპინგის ანგარიშის მიხედვით, ობიექტის ტერიტორიიდან (მიწის ნაკვეთის საზღვრიდან) 
უახლოესი საცხოვრებელი სახლი მდებარეობს 520 მეტრში. უახლოეს ზედაპირულ წყლის 
ობიექტს წარმოადგენს მდინარე დიდი ლიახვი, რომელიც მოედინება 90 მეტრში. მიუსაფარი 
შინაური ცხოველების მართვის ობიექტის მომიჯნავედ მდებარეობს სსიპ გორის 
მუნიციპალიტეტის საკუთრებაში არსებული ავტოპარკი, 130 მეტრში შპს “ჯეო სოლუშენ 
ქომფანის”  გოფრირებული ქაღალდის და მუყაოს ტარის საწარმო, 260 მეტრში შპს ,,ხიდმშენი-
პლიუსის” ხიდების და გვირაბების სამშენებლო კომპანიის შენობა, 300 მეტრში შპს „დგარი-
2005“-ის ბეტონის საწარმო და შპს ,,ქართული ხორბლის” ფქვილის საწარმო.

მიუსაფარი შინაური ცხოველების მართვის ობიექტზე, სახიფათო ნარჩენების ინსინერატორი 
და ჩამდინარე წყლების გამწმენდი ნაგებობა მოწყობილია გარემოსდაცვითი 
გადაწყვეტილების გარეშე, რაზეც 2024 წლის 22 აპრილს  სსდ გარემოსდაცვითი 
ზედამხედველობის დეპარტამენტის მიერ, შედგენილია ადმინისტრაციული 
სამართალდარღვევის ოქმი (N089501).



წარმოდგენილი ანგარიშის მიხედვით, დაწესებულების ტერიტორიაზე არსებულ ძირითად 
ინფრასტრუქტურულ ობიექტებს წარმოადგენს: ადმინისტრაცია და საპარკინგე შენობა, 
ვეტერინარული კლინიკისა და ლაბორატორიის შენობა, კარანტინის შენობა, საზაფხულო 
ვოლიერის შენობა, ძაღლების გასასეირნებელი, პოსტოპერაციული ბლოკი, საქვაბე-
საგენერატორო, დაცვის შენობა, წყლის სამარაგო რეზერვუარი, სახიფათო ნარჩენების 
ინსინერატორი და ჩამდინარე წყლების გამწმენდი ნაგებობა. 

სკოპინგის ანგარიშის თანახმად, ინსინერაციის დანადგარი განკუთვნილია ცხოველების, ასევე 
სხვა ბიოლოგიური და სამედიცინო ნარჩენების თერმული განადგურებისთვის. 
ინსინერატორის გამოყენება გათვალისწინებულია დაწესებულების ფუნქციონირების 
პროცესში წარმოქმნილი ნარჩენების და რეგიონის მასშტაბით წარმოქმნილი ნარჩენების 
ინსინერაციისთვის. ინსინერატორი წარმოადგენს “KD-50” მოდელის დანადგარს, რომლის 
მაქსიმალური წარმადობაა 20-25 კგ/სთ, მაქსიმალური ტევადობაა 50 კგ, წვის შედეგად 
მიღებული ნარჩენების წონაა 6-7 კგ. 

ინსინერატორის ტექნოლოგიური ციკლი მოიცავს დანადგარის წინასწარ 250-3000C 
ტემპერატურამდე გაცხელებას, ნარჩენების ჩატვირთვას, წვის პროცესს 760-8700С 
ტემპერატურაზე, დანადგარის გაგრილებას და წვის პროცესში დარჩენილი ფერფლისგან 
(ნაცრისგან) ღუმელის განთავისუფლებას. 

წარმოდგენილი დოკუმენტის თანახმად, ინსინერაციის დანადგარი იფუნქციონირებს 
წელიწადში 300 დღე, 24 საათის განმავლობაში, რაც ჯამში შეადგენს 7 200 საათს. დღე-ღამის 
განმავლობაში შესაძლებელია მაქსიმუმ 8 ტექნოლოგიური ციკლის შესრულება (თითოეული 
ტექნოლოგიური ციკლი - 50 კგ) და 400 კგ ნარჩენების ინსინერაცია. ინსინერატორში წლიურად 
გადასამუშავებელი ნარჩენის რაოდენობა შეადგენს 120 ტონას.

სკოპინგის ანგარიშის მიხედვით, დაწესებულების ტერიტორიაზე განთავსებულია მიწისქვეშა 
რკინა-ბეტონის ნაგებობა, რომელშიც მოწყობილია 16 მ3/დღ წარმადობის, ჩამდინარე წყლების 
ბიოლოგიური გამწმენდი ნაგებობა, რომლის მუშაობის პრინციპი ემყარება აერაციული 
სისტემისა და ბიო-ფილტრების კომბინაციურად ფუნქციონირებას. 

სკოპიგის ანგარიშის მიხედვით, თავშესაფრის ტერიტორიაზე მოწყობილი კანალიზაციის 
ქსელი (შემკრები ჭები, საკანალიზაციო მილები) დაკავშირებულია ჩამდინარე წყლების 
ბიოლოგიურ გამწმენდ ნაგებობასთან, რომლის ტექნოლოგიური ციკლი ითვალისწინებს: 
გამწმენდ სადგურზე ჩამდინარე წყლების  მიწოდებას, წყლის მექანიკურ გაწმენდას, 
აერაციულ და ბიო-ფილტრების სისტემაში დამუშავებას და ჩაშვების წერტილში წყლის 
მიწოდებას ტუმბოსა და მილის მეშვეობით. გაწმენდილი წყლის ჩაშვება გათვალისწინებულია 
მდ. დიდ ლიახვში (ჩაშვების წერტილის GPS კოორდინატები: X - 424813; Y - 4651286). 

ჩამდინარე წყლების გამწმენდი სისტემის შემადგენელი ელემენტებია: ჩამდინარე წყლის 
მიმწოდებელი ტუმბო, ბადე, ჰაერსაბერები, მართვის ბლოკი,  რეკრეაციული ერლიფტი 
(საჰაერო გზა), “SBR 3” რეაქტორის ტუმბო, ჭარბი ლამის ამოსატუმბი ერლიფტი, ბიოფილტრი, 



აერაციული სისტემა, ჰაერგამანაწილებელი კოლექტორი, ბიოფილტრის ნალექის ამოსატუმბი 
ერლიფტი, ნალექის ამოსატუმბი ერლიფტი, ჭურჭელი ნატრიუმის ჰიდროქლორიდის 
ხსნარისათვის, ტუმბო - დოზატორი, გადამრევი (შემრევი) და საცირკულაციო ერლიფტი.

სკოპინგის ანგარიშის მიხედვით, ობიექტის ტერიტორიაზე წარმოქმნილი საყოფაცხოვრებო 
და არასახიფათო ნარჩენების შეგროვება ხდება შესაბამის კონტეინერებში და მათი შემდგომი 
მართვა ხორციელდება მუნიციპალური სამსახურის მიერ. სამეურნეო-ფეკალური ჩამდინარე 
წყლების გამწმენდი ნაგებობის ექსპლუატაციის შედეგად წელიწადში წარმოქმნილი ლამის 
მოცულობაა 16-18 მ3. აღნიშნული ნაგებობიდან ლამის ამოტუმბვა და ტერიტორიიდან გატანა 
გათვალისწინებულია წელიწადში საშუალოდ 2-3-ჯერ საასენიზაციო მანქანის მეშვეობით.

ობიექტზე წარმოქმნილ ნარჩენს ასევე წარმოადგენს ინსინერაციის შედეგად მიღებული 
ნაცარი, რომლის დროებითი განთავსება გათვალისწინებულია ინსინერატორის დახურული 
ტიპის შენობაში, 100 ან 200 ლიტრი მოცულობის სპეციალურ ჰერმეტულ პოლიეთილენის 
კონტეინერებში. იქიდან გამომდინარე, თუ რა სახის ნარჩენის ინსინერაცია მოხდება, 
პროცესის შედეგად წარმოქმნილი ნაცარი შესაძლოა იყოს როგორც სახიფათო, ისე 
არასახიფათო. ნარჩენები შედგენილობის შესაბამისად, გადაეცემა შესაბამისი 
უფლებამოსილების მქონე ორგანიზაციას. 

მიუსაფარი შინაური ცხოველების მართვის ობიექტზე წელიწადში სასმელ-სამეურნეო 
მიზნებისთვის გამოყენებული წყლის რაოდენობა შეადგენს დაახლოებით 3900 მ3-ს.  ობიექტის 
წყლით მომარაგება უზრუნველყოფილია ადგილობრივი წყალმომარაგების ქსელიდან. 
სანიაღვრე წყლების ობიექტიდან არინების მიზნით დაწესებულების ტერიტორიაზე 
მოწყობილია სადრენაჟე სისტემა, რომელიც უზრუნველყოფს სანიაღვრე წყლების შეკრებას და 
გრუნტში დრენირებას.  ინსინერაციის დანადგარის ექსპლუატაცია დაკავშირებული არ არის 
სანიაღვრე წყლებზე უარყოფით ზემოქმედებასთან და მის დაბინძურებასთან, რადგან 
დანადგარი განთავსებულია დახურულ სივრცეში, სადაც ასევე ხდება მიღებული ნარჩენებისა 
და ინსინერაციის შედეგად წარმოქმნილი ნაცრის დროებითი განთავსება. 

სკოპინგის ანგარიშში განსაზღვრულია,  სახიფათო ნარჩენების ინსინერატორისა და 
ჩამდინარე წყლების გამწმენდი ნაგებობის ექსპლუატაციის შედეგად გარემოზე 
მოსალოდნელი ზემოქმედების ძირითადი სახეები, ასევე მოცემულია ზოგადი ინფორმაცია იმ 
ღონისძიებების შესახებ, რომლებიც გათვალისწინებული იქნება უარყოფითი 
ზემოქმედებების თავიდან აცილებისათვის, შემცირებისათვის ან/და შერბილებისათვის. 

სკოპინგის ანგარიშის მიხედვით, ატმოსფერული ჰაერში მავნე ნივთიერებების გაფრქვევა 
დაკავშირებულია ინსინერატორის, ბოილერისა (წყლის გამაცხელებელი საქვაბე) და 
ჩამდინარე წყლების გამწმენდი ნაგებობის ექსპლუატაციასთან.

წარმოდგენილი დოკუმენტის მიხედვით, ატმოსფერულ ჰაერში მავნე ნივთიერებების 
გაფრქვევა მოხდება ინსინერატორის გახურებისა და ნარჩენების წვის პროცესში, 6 მ 
სიმაღლისა და 100 მმ დიამეტრის ლითონის მილით. ასევე, გაფრქვევებს ადგილი ექნება 



ობიექტის ტერიტორიაზე მოწყობილი ორი ერთეული წყლის გამაცხელებელი ბოილერის 
ფუნქციონირების დროს, რომელთა ატმოსფერულ ჰაერში გაფრქვევის მილები ერთიანდება 10 
მ სიმაღლისა და 430 მმ დიამეტრის მილში. ბოილერები იმუშავებს წელიწადში 150 დღე, დღე-
ღამის განმავლობაში 16 საათიანი რეჟიმით. 

სკოპინგის ანგარიშის მიხედვით, დაწესებულების ტერიტორიაზე  მოწყობილი დანადგარების 
ექსპლუატაცია დაკავშირებული არ იქნება ატმოსფერული ჰაერის დაბინძურებით 
მოსალოდნელ მნიშვნელოვან ზემოქმედებასთან. ჩამდინარე წყლების გამწმენდი ნაგებობიდან 
მოსალოდნელი ემისიები ძირითადად დაკავშირებულია არასასიამოვნო სუნის წარმომქმნელი 
ნივთიერებების (აზოტის დიოქსიდი, ნახშირჟანგი, ამიაკი, გოგირდწყალბადი, მეთანი, 
მეთილერკაპტანი და ეთილმერკაპტანი) გავრცელებასთან. გამართული ოპერირების 
პირობებში, არასასიამოვნო სუნის გავრცელება მოსალოდნელია მხოლოდ ნაგებობის 
გაწმენდის (ნაგებობიდან ლამის ამოღების) პროცესში, რაც წელიწადში საშუალოდ 2-3-ჯერ 
განხორციელდება. ინსინერატორისა და გამწმენდი ნაგებობის ექსპლუატაციის პროცესში 
ატმოსფერულ ჰაერში მავნე გაფრქვეული ნივთიერებათა კონცენტრაცია 500 მეტრის 
რადიუსში არ გადააჭარბებს ზღვრულად დასაშვებ ნორმებს. 

სკოპინგის ანგარიშის მიხედვით, მიუსაფარი შინაური ცხოველების მართვის ობიექტზე 
ხმაურის წარმოქმნა დაკავშირებულია ჩამდინარე წყლების გამწმენდ ნაგებობაში არსებულ 
ტუმბოების და საქვაბე-გენერატორის მუშაობასთან. თუმცა, უახლოეს დასახლებამდე 
დაშორების მანძილის გათვალისწინებით დანადგარების ექსპლუატაციის პროცესში ხმაურით 
გამოწვეული მნიშვნელოვანი ზემოქმედება მოსალოდნელი არ არის.

წარმოდგენილი ინფორმაციის მიხედვით, დაწესებულების მიმდებარედ არ ფიქსირდება 
ანალოგიური ფუნქციური დატვირთვის (ინსინერატორი და გამწმენდი ნაგებობა) მქონე 
ობიექტები, შესაბამისად საკვლევი საქმიანობების განხორციელება დაკავშირებული არ იქნება 
კუმულაციურ ზემოქმედებასთან.

საკვლევი არეალის ფარგლებში და მის სიახლოვეს დაცული ტერიტორიები და ტყით 
დაფარული ზონები წარმოდგენილი არ არის. საქმიანობა დაკავშირებული არ არის ნიადაგის 
ნაყოფიერ ფენაზე ზემოქმედებასთან, ვინაიდან ობიექტზე ნიადაგის საფარი წარმოდგენილი 
არ არის. 

ადმინისტრაციული წარმოების ეტაპზე, სსიპ გარემოსდაცვითი ინფორმაციისა და 
განათლების ცენტრმა უზრუნველყო სკოპინგის ანგარიშისა და საჯარო განხილვების შესახებ 
ინფორმაციის, როგორც გარემოსდაცვით საინფორმაციო პორტალზე, ასევე გორის 
მუნიციპალიტეტის მერიის საინფორმაციო დაფაზე განთავსება. სკოპინგის ანგარიშის საჯარო 
განხილვის შესახებ ინფორმაცია ასევე განთავსდა ინფორმაციის გავრცელების 
დამკვიდრებულ ადგილებში, ასევე სსიპ გარემოსდაცვითი ინფორმაციისა და განათლების 
ცენტრის ვებგვერდზე და ფეისბუქ გვერდზე. ამასთან, ინფორმაცია გაეგზავნა ცენტრის 
გამომწერებს ელ. ფოსტის მეშვეობით. საჯარო განხილვის ჩატარების შესახებ ინფორმაცია, 



ასევე გამოქვეყნდა გაზეთში. საჯარო განხილვა გაიმართა 2024 წლის 26 ივლისს, გორის 
მუნიციპალიტეტის მერიის  შენობაში. საჯარო განხილვას ესწრებოდნენ სსიპ გარემოს 
ეროვნული სააგენტოს, სსიპ გარემოსდაცვითი ინფორმაციისა და განათლების ცენტრის, ა(ა)იპ 
,,მიუსაფარი შინაური ცხოველების მართვის შიდა ქართლის ინტერმუნიციპალური 
სააგენტოს”, შპს „გარემოსდაცვითი მომსახურების კომპანიის”, ქ. გორის მუნიციპალიტეტის 
მერიის წარმომადგენლები და ადგილობრივი მოსახლეობა. საჯარო განხილვაზე ყურადღება 
გამახვილდა გარემოსდაცვითი შეფასების კოდექსით გათვალისწინებულ პროცედურებზე, 
ადმინისტრაციული წარმოების ვადებზე, სოციალურ-ეკონომიკურ და გარემოსდაცვით 
საკითხებზე, რაზეც შესაბამისი განმარტებები გააკეთეს ა(ა)იპ ,,მიუსაფარი შინაური 
ცხოველების მართვის შიდა ქართლის ინტერმუნიციპალური სააგენტოსა” და შპს 
„გარემოსდაცვითი მომსახურების კომპანიის” წარმომადგენლებმა. საჯარო განხილვებზე 
გამოთქმული შენიშვნები/მოსაზრებები და შესაბამისი პასუხები/განმარტებები ასახულია 
საჯარო განხილვების ოქმში. 

ადმინისტრაციული წარმოების ეტაპზე, დაგეგმილ საქმიანობასთან დაკავშირებით 
წერილობითი შენიშვნები/მოსაზრებები სააგენტოში არ წარმოდგენილა. 

სკოპინგის პროცედურის შედეგად სააგენტოს მიერ, იდენტიფიცირდა გარემოსა და ადამიანის 
ჯანმრთელობაზე მოსალოდნელი ძირითადი ზემოქმედების წყაროები, სახეები და 
ობიექტები. განისაზღვრა და დადგინდა დაგეგმილი საქმიანობის გზშ-ის ანგარიშის 
მომზადებისათვის საჭირო კვლევების, მოსაპოვებელი და შესასწავლი ინფორმაციის 
ჩამონათვალი, ასევე გზშ-ის პროცესში დეტალურად შესასწავლი ზემოქმედებების საკითხები.

გზშ-ის ანგარიშის მომზადებისთვის საჭირო კვლევების, მოსაპოვებელი და შესასწავლი 
ინფორმაციის ჩამონათვალი: 

1. გზშ-ის ანგარიში უნდა მოიცავდეს „გარემოსდაცვითი შეფასების კოდექსის“ მე-10 მუხლის 
მე-3 ნაწილით დადგენილ ინფორმაციას;

2. გზშ-ის ანგარიშს უნდა დაერთოს „გარემოსდაცვითი შეფასების კოდექსის“ მე-10 მუხლის 
მე-4 ნაწილით განსაზღვრული დოკუმენტაცია;

3. გზშ-ის ანგარიშში წარმოდგენილი უნდა იყოს სკოპინგის ანგარიშში მითითებული 
(განსაზღვრული, ჩასატარებელი) კვლევების შედეგები, მოპოვებული და შესწავლილი 
ინფორმაცია, გზშ-ის პროცესში დეტალურად შესწავლილი ზემოქმედებები და შესაბამისი 
შემცირების/შერბილების ღონისძიებები;

4. გზშ-ის ანგარიში ხელმოწერილი უნდა იყოს იმ პირის/პირების მიერ, რომელიც/რომლებიც 
მონაწილეობდა/მონაწილეობდნენ მის მომზადებაში, მათ შორის, კონსულტანტის მიერ 
(გზშ-ის ანგარიშის მომზადების პროცესში მონაწილეთა სიაში, მითითებული უნდა იქნეს 



კონკრეტულად ტექსტის რომელი ნაწილი/ქვეთავი იქნა მომზადებული თითოეული 
ექსპერტის მიერ).

5. გზშ-ის ანგარიშში, ასევე წარმოდგენილი უნდა იყოს: 

 სახიფათო ნარჩენების ინსინერატორისა და ჩამდინარე წყლების გამწმენდი ნაგებობის 
მოწყობის საჭიროების დასაბუთება (გარემოზე მოსალოდნელი ზემოქმედებით 
გამოწვეული დანაკარგისა და მიღებული სარგებლის ურთიერთშეწონის 
საფუძველზე);

 საქმიანობის განხორციელების ადგილების (სახიფათო ნარჩენების ინსინერატორი და 
ჩამდინარე წყლების გამწმენდი ნაგებობა) აღწერა-დახასიათება, საპროექტო 
ტერიტორიის საკადასტრო კოდის, Shp ფაილებისა და GPS კოორდინატების 
მითითებით. მათ შორის, მიწის ნაკვეთების საკუთრების/სარგებლობის 
დამადასტურებელი დოკუმენტაცია;

 დაზუსტებული მანძილი მიუსაფარი შინაური ცხოველების მართვის ობიექტის, ასევე 
ინსინერატორისა და ჩამდინარე წყლების გამწმენდი ნაგებობის ტერიტორიებიდან 
უახლოეს საცხოვრებელ სახლ(ებ)ამდე (მდებარეობის მითითებით), ასევე 
ზედაპირული წყლისა და სხვა შესაძლო ზემოქმედებას დაქვემდებარებულ 
ობიექტებამდე;

 ინფორმაცია საწარმოს სიახლოვეს (განსაკუთრებით 500-მ რადიუსის საზღვრებში) 
არსებული ნებისმიერი ტიპის, მათ შორის ანალოგიური ობიექტ(ებ)ის (ინსინერატორი 
და ჩამდინარე წყლების გამწმენდი ნაგებობა) შესახებ (მანძილების და საქმიანობის 
მითითებით);

 ინსინერატორის და გამწმენდი ნაგებობის დეტალური აღწერა, ტექნოლოგიური სქემის 
აღწერითა და წარმადობების (გამწმენდი ნაგებობის და ინსინერატორის დღიური, 
წლიური და საათობრივი წარმადობები) მითითებით, შესაბამისი თანმიმდევრობით. 
ასევე დამხმარე ინფრასტრუქტურის და დანადგარების აღწერა, თითოეული საწარმოო 
ობიექტის/უბნის ტექნიკური პარამეტრებისა და ტექნოლოგიური სქემების 
მითითებით;

 ობიექტის გენერალური გეგმა, შესაბამისი აღნიშვნებით და ექსპლიკაციით, სადაც 
დატანილი გამწმენდი ნაგებობა, ინსინერატორი და ყველა მასთან დაკავშირებული 
ინფრასტრუქტურა/დანადგარებით (მათ შორის ინსინერაციას დაქვემდებარებული 
ნარჩენების დროებითი დასაწყობების ადგილები), გაფრქვევისა და ხმაურის წყაროები;

 ინფორმაცია საწარმომდე მისასვლელი გზებისა და მათი მდგომარეობის შესახებ; 
 ინფორმაცია ობიექტამდე ნარჩენების ტრანსპორტირებისას შესაბამისი პირობების 

დაცვის შესახებ (მაგ: დაბალი სიჩქარე, ძარის გადახურვა, ღამის საათებში მოძრაობის 
აკრძალვა);

 ობიექტის წყალმომარაგების შესახებ ინფორმაცია (გამოსაყენებელი წყლის 
დღეღამური, თვიური და წლიური რაოდენობების მითითებით);



 გზშ-ის ანგარიშში დეტალურად უნდა იქნეს ასახული საქმიანობის (სახიფათო 
ნარჩენების ინსინერატორისა და ჩამდინარე წყლების გამწმენდი ნაგებობის 
ექსპლუატაცია) შედეგად გამოწვეული ზემოქმედების შეფასება სოციალურ გარემოზე, 
ასევე განისაზღვროს ადამიანის ჯანმრთელობასთან, უსაფრთხოებასთან 
დაკავშირებული რისკები და შესაბამისი შემარბილებელი ღონისძიებები;

 დეტალური ინფორმაცია ჩამდინარე წყლების (დღეღამური, თვიური და წლიური 
რაოდენობების მითითებით), ასევე სანიაღვრე წყლების მართვის შესახებ; 
საკანალიზაციო წყლების შეკრების გამწმენდ ნაგებობამდე მიწოდებისა და ჩამდინარე 
წყლების გაწმენდის ტექნოლოგიური სქემის შესახებ დეტალური ინფორმაცია, 
შესაბამისი თანმიმდევრობით, მათ შორის: შერჩეული ტექნოლოგიის დეტალური 
აღწერა; შერჩეული მეთოდის ეფექტურობის შესახებ ინფორმაცია; ჩამდინარე 
წყლებისგან დამაბინძურებელი ნივთიერებების მოცილების პროცესის აღწერა; 

 გამწმენდი ნაგებობის სიმძლავრისა და წარმადობის შესახებ დეტალური ინფორმაცია. 
გამწმენდ ნაგებობაში მოხვედრილი დაბინძურებული წყლის სავარაუდო 
შემადგენლობა - გაწმენდამდე და გაწმენდის შემდეგ (ჩამდინარე წყლის ჩაშვების 
პარამეტრები, ჩამდინარე წყლების მოსალოდნელი დაბინძურების დატვირთვები) 
შესაბამისი დასაშვები ნორმების მითითებით. ასევე, გაწმენდამდე და გაწმენდის 
შემდეგ ჩამდინარე წყლების მონიტორინგის (სინჯის აღების წერტილები, მეთოდები, 
პერიოდულობა) საკითხები;

 ჩამდინარე წყლების ზედაპირული წყლის ობიექტში ჩაშვების წერტილის 
დაზუსტებული GPS კოორდინატები;

 ექსპლუატაციის ეტაპზე წარმოქმნილი ლამის რაოდენობისა და შემდგომი მართვის 
ღონისძიებების შესახებ დეტალური ინფორმაცია, საბოლოო მართვის ღონისძიებების 
მითითებით. მათ შორის:

o წარმოქმნილი ლამის კლასიფიკაციისა და ლაბორატორიული კვლევის 
ჩატარების შესახებ ინფორმაცია; 

o გამწმენდი სისტემიდან ლამის განტვირთვის სიხშირის შესახებ ინფორმაცია, 
გამწმენდი ნაგებობიდან ლამის განტვირთვის მეთოდის მითითებით; 

o დაზუსტებული ინფორმაცია საქმიანობის შედეგად წარმოქმნილი ლამის 
მართვის შესახებ. გაუწყლოების ადგილი და პირობები, საბოლოო 
დასაწყობების ადგილები და პირობები;

 გამწმენდი ნაგებობის ექსპლუატაციის ეტაპზე წარმოქმნილი სუნის გავრცელებასთან 
გამოწვეული ზემოქმედების შეფასება (სუნის წარმომქმნელი წყაროების მითითებით), 
შემარბილებელი ღონისძიებების მითითებით და შესაბამისი დასაბუთებით; 

 ინფორმაცია გზშ-ის ფარგლებში ჩატარებული საბაზისო/საძიებო კვლევებისა და გზშ-
ის ანგარიშის მომზადებისთვის გამოყენებული მეთოდების შესახებ;

 ინფორმაცია შესაძლო ავარიული სიტუაციების შესახებ, ავარიული სიტუაციებზე 
რეაგირების გეგმა;



 დასაქმებული ადამიანების რაოდენობა, მათ შორის დასაქმებულთა შორის 
ადგილობრივი მოსახლეობის წილი, ასევე პერსონალის პროფესიული და ტექნიკური 
სწავლების შესახებ ინფორმაცია; 

 ინფორმაცია საქმიანობის შეწყვეტის შემთხვევაში გარემოს პირვანდელ 
მდგომარეობამდე აღდგენის ღონისძიებების შესახებ;

 გზშ-ის ანგარიშში წარმოდგენილი უნდა იყოს დაგეგმილ საქმიანობასთან 
დაკავშირებით ადგილობრივი მოსახლეობის ინფორმირების, მათი პოზიციების, 
დამოკიდებულების/აზრის გათვალისწინებისა და შეთანხმების (არსებობის 
შემთხვევაში) ამსახველი ინფორმაცია, ასევე საჯარო განხილვაზე გამოთქმული 
შენიშვნების/მოსაზრებების გათვალისწინების შესახებ ინფორმაცია;

 დაზუსტებული ინფორმაცია საკვამლე მილის პარამეტრების შესახებ; 

5.1  ინსინერაციას დაქვემდებარებულ ნარჩენებთან დაკავშირებით, წარმოდგენილი უნდა
          იყოს: 

 დეტალური ინფორმაცია როგორც ა(ა)იპ ,,მიუსაფარი შინაური ცხოველების მართვის 
შიდა ქართლის ინტერმუნიციპალური სააგენტოს” მიერ წარმოქმნილი, ასევე სხვა 
ფიზიკური ან/და იურიდიული პირებისგან მისაღები დასამუშავებელი/ინსინერაციის 
მიზნით გათვალისწინებული ნარჩენის კოდ(ებ)ის, დასახელებ(ებ)ის, წარმოშობის 
წყაროსა და რაოდენობის შესახებ;

 ინფორმაცია ინსინერატორის (მწარმოებელი, მოდელი და სხვ) შესახებ. ამასთანავე, 
მანქანა/დანადგარის (ინსინერატორის) მწარმოებლის მიერ მოცემულ ინსინერატორში 
გათვალისწინებული დასაწვავი ნარჩენების სახეობები და რაოდენობა;

 საქმიანობის დროს მოსალოდნელი (განსაკუთრებით ნაცარი/ფერფლი) ნარჩენების 
დროებითი დასაწყობების ობიექტების, მეთოდების, პირობების, ხანგრძლივობისა  და 
შემდგომი მართვის ღონისძიებების შესახებ ინფორმაცია.

 გზშ-ის ანგარიში შედგენილი უნდა იქნეს საქართველოს მთავრობის 2017 წლის 16 
ივნისის N294 „სამედიცინო ნარჩენების მართვა“ დადგენილებით გათვალისწინებული 
მოთხოვნების შესაბამისად; 

6. გარემოზე მოსალოდნელი ზემოქმედების შეფასება გარემოს თითოეული 
კომპონენტისათვის და პროექტის განხორციელების შედეგად მოსალოდნელი 
ზემოქმედების შეჯამება, მათ შორის:

 მოსალოდნელი ზემოქმედების შეფასება ატმოსფერულ ჰაერზე, სადაც 
გათვალისწინებული უნდა იყოს:
o ატმოსფერულ ჰაერში მავნე ნივთიერებათა გამოყოფისა და გაფრქვევის წყაროები 

(გენ-გეგმაზე მითითებით), გაფრქვეული მავნე ნივთიერებები, გაბნევის ანგარიში;  



o ატმოსფერულ ჰაერზე მოსალოდნელი ზემოქმედების პრევენციული და 
შემარბილებელი ღონისძიებები;  

o ატმოსფერული ჰაერის მონიტორინგის  გეგმა (საკონტროლო წერტილების, 
მონიტორინგის სიხშირის, მეთოდის და ა.შ მითითებით), სადაც ინსტრუმენტული 
მონიტორინგის საკითხი გათვალისწინებული იქნება საწარმოს ტერიტორიის 
საზღვრიდან 500 მეტრიანი  რადიუსის საზღვარზე (დასახლებული პუნქტის 
მიმართულებით). 

 გზშ-ს ეტაპზე დაზუსტებული ან/და გათვალისწინებული უნდა იყოს ატმოსფერული 
ჰაერის დაბინძურების თითოეული წყარო, მათ შორის  ჩამდინარე წყლების გამწმენდი 
ნაგებობა, რომელთა მიერ გაფრქვეული მავნე ნივთიერებათა რაოდენობრივი 
მონაცემები გათვალისწინებული უნდა იყოს საკვლევ ობიექტებზე ზემოქმედების 
შეფასების მიზნით;

 გზშ-ის ანგარიშს თან უნდა ახლდეს ატმოსფერულ ჰაერში გაფრქვეულ მავნე 
ნივთიერებათა ზღვრულად დასაშვები გაფრქვევის (ზდგ) ნორმების პროექტი;

 ხმაურის გავრცელებით მოსალოდნელი ზემოქმედების შეფასება, საჭიროების 
შემთხვევაში შესაბამისი შემარბილებელი ღონისძიებებისა და მონიტორინგის 
საკითხების მითითებით; 

 გზშ-ის ანგარიშს უნდა დაერთოს ზედაპირული წყლის ობიექტებში ჩამდინარე 
წყლებთან ერთად ჩაშვებულ დამაბინძურებელ ნივთიერებათა ზღვრულად დასაშვები 
ჩაშვების (ზდჩ) ნორმების პროექტი; 

 შესაძლო ზემოქმედების შეფასება ზედაპირულ და მიწისქვეშა/გრუნტის წყლებზე;
 ზემოქმედების შეფასება ნიადაგის ნაყოფიერ ფენაზე და გრუნტის ხარისხზე;
 ექსპლუატაციის ეტაპზე გარემოსდაცვითი მონიტორინგის გეგმა;
 ნარჩენების წარმოქმნით, გავრცელებით მოსალოდნელი ზემოქმედების შეფასება და 

შესაბამისი პრევენციული ღონისძიებების შესახებ ინფორმაცია (ნარჩენების მართვის 
გეგმა);

 მნიშვნელოვანია გზშ-ის ანგარიშში დეტალურად იქნეს ასახული საქმიანობის 
(სახიფათო ნარჩენების ინსინერატორისა და ჩამდინარე წყლების გამწმენდი ნაგებობის 
ექსპლუატაცია) განხორციელებით გამოწვეული ზემოქმედების შეფასება ადამიანის 
ჯანმრთელობაზე, მათ შორის, განსაზღვრული იყოს ადამიანის ჯანმრთელობასთან, 
უსაფრთხოებასთან დაკავშირებული რისკები, შესაბამისი შემარბილებელი 
ღონისძიებების მითითებით; 

 ინფორმაცია ისტორიულ-კულტურულ და არქეოლოგიურ ძეგლებზე ზემოქმედების 
შესახებ;

 კუმულაციური ზემოქმედების შესახებ ინფორმაცია 500 მ-იან რადიუსში არსებული 
ობიექტების გათვალისწინებით. კუმულაციური ზემოქმედების შეფასება 
წარმოდგენილი უნდა იქნეს გარემოს თითოეული კომპონენტისთვის. კუმულაციური 
ზემოქმედება სრულყოფილად იქნეს შეფასებული მოსახლეობის ჯანმრთელობაზე და 
სოციალურ გარემოზე. კუმულაციურ ზემოქმედებასთან მიმართებაში განისაზღვროს 



შესაბამისი დეტალური შემარბილებელი ღონისძიებები (მათ შორის, ატმოსფერულ 
ჰაერში მავნე ნივთიერებათა გაფრქვევის შემცირების კუთხით); 

 გარემოზე შეუქცევადი ზემოქმედების შეფასება და მისი აუცილებლობის დასაბუთება; 
 ავარიულ სიტუაციებზე რეაგირების დეტალური გეგმა;
 საქმიანობის ფარგლებში განსახორციელებელი შემარბილებელი ღონისძიებების 

შემაჯამებელი გეგმა-გრაფიკი; 
 სკოპინგის ეტაპზე საზოგადოების ინფორმირებისა და მათ მიერ წარმოდგენილი 

მოსაზრებებისა და შენიშვნების (მათ შორის საჯარო განხილვაზე დაფიქსირებული) 
შეფასება;

 გზშ-ის ფარგლებში შემუშავებული ძირითადი დასკვნები და საქმიანობის პროცესში 
განსახორციელებელი ძირითადი ღონისძიებები;

7. შენიშვნები, რომლებიც გათვალისწინებული უნდა იქნეს გზშ-ის ანგარიშში:

 დაზუსტებას საჭიროებს ინსინერაციის შედეგად წარმოქმნილი ნაცრის რაოდენობა. 
კერძოდ,  სკოპინგის ანგარიშის მე-14 გვერდის მიხედვით: “ნარჩენების უტილიზაციის 
შემდეგ რჩება “სტერილური’’ ფერფლი, რაც ჩატვირთული მასის არაუმეტეს 5%-ს 
შეადგენს. თუ გავითვალისწინებთ, რომ წლის განმავლობაში, ინსინერატორის 
მაქსიმალური დატვირთვის პირობებში მოხდება 120 000 კგ ნარჩენების უტილიზაცია, 
მიღებული ნაცრის შესაძლო მაქსიმალური რაოდენობა იქნება (120 000 X 0,05 =) - 6 000 
კგ ნაცარი/ფერფლი“, თუმცა მე-13 გვერდზე მოცემულია ინსინერატორის პარამეტრები, 
რის მიხედვითაც 50 კგ ნარჩენის ინსინერაციის შედეგად წარმოქმნილი ნაცრის წონა 
წარმოადგენს 6-7კგ-ს, რაც აღემატება ტექსტში მითითებულ პროცენტულ რაოდენობას 
და საჭიროებს დაზუსტებას;

 გარემოსდაცვითი გადაწყვეტილების მიღების მიზნით წარმოდგენილ გზშ-ის 
ანგარიშში გათვალისწინებული უნდა იქნეს სკოპინგის დასკვნით განსაზღვრული 
თითოეული მოთხოვნა.

გზშ-ის ანგარიშში წარმოდგენილი უნდა იყოს ინფორმაცია სკოპინგის დასკვნით 
განსაზღვრული თითოეული საკითხის გათვალისწინების შესახებ, ერთიანი ცხრილის სახით 
(გვერდებისა და ქვეთავების მითითებით).

დასკვნითი ნაწილი:

სკოპინგის დასკვნის მიღების მიზნით, ა(ა)იპ მიუსაფარი შინაური ცხოველების მართვის შიდა 
ქართლის ინტერმუნიციპალური სააგენტოს მიერ, წარმოდგენილ საქმიანობაზე, რომელიც 
ეხება ქ. გორში, სახიფათო ნარჩენების ინსინერატორისა და ჩამდინარე წყლების გამწმენდი 
ნაგებობის ექსპლუატაციას, სავალდებულოა გზშ-ის ანგარიში მომზადდეს წინამდებარე 
სკოპინგის დასკვნით გათვალისწინებული კვლევების, მოსაპოვებელი და შესასწავლი 



ინფორმაციის და წარმოსადგენი დოკუმენტაციის მიხედვით. გზშ-ის ანგარიში შედგენილი 
უნდა იყოს მოქმედი კანონმდებლობისა და სკოპინგის დასკვნით განსაზღვრული საკითხების 
დაცვით.


